L aleggenda del lupino

La leggenda del lupino®

A Betlemme se jettaie lu bando,*

Contr’a criature sott’a li dduje anne.*

Fuje Maria e cu nu gruosso schiantoe

Lu Figlio arravogliato dint’a lu manto.e

E li giudei nun hanno arricietto,*

A ogni mamma sbatte lu core ‘mpietto.e

Ah, ah, ah fuje Maria, va pe’ la campagna, ¢
Ah, ah, ah ca I’angelo da cielo I’accumpagna.»
Oj’ lloco lu giudeo cu ‘na brutta faccia,*

Le vo’ leva lu Figlio da li bbraccia.e

Tremma Maria e corre senza ciato,®

Lu Bambeniello zitto e appaurato.®

E attuorno attuorno nun ‘nce sta reparo,®

Sulo cielo scuperto e tiempo amaro.*

Ah, ah, ah corre Maria co ‘o tiempo s’avvecina, ®
Ah, ah, ah corre Maria e annascunne a Gesu
Bambino.*

Quanno ‘a Maronna persa se vedette,e

A ogne fronna “Aiuto aiuto” dicette. ¢

“Frutt’ ‘e lupino mio, frutt’ ‘e lupino,®
Arapete e annascunne lu mio Bambino”. ¢
“Vattenne” lu lupino rispunnette,*

E forte forte li fronne sbattette. ¢

Ah, ah, ah lupino ca tu foste amaro assaje,*
Ah, ah, ah sempre cchiu amaro addeventerraje.*

E doppo ca lu lupino se ‘nzerraje,

Maria a n’albero ‘e pigne tuzzuliaje.

“Frutto’ ‘e pignuolo mio, frutto e pignolo,
Arapete e annascunne lu mio figliuolo”.

E subito lu pignuolo s’arapette,

E a mamma e o figlio ‘nzino annascunnette.

Ah, ah, ah reparate reparate Maria,

Ah, ah, ah ca li giudei so’ gghiute pe’ ‘n ‘ata via.

E doppo ca lu Bambino se salvaje,

Cu la manella santa Iu carezzaje.

“Pignuolo, ca poss’ essere benedetto,

Ca reparaste ‘a Dio zitto zitto;

Si oggi buono tu aviste lu core,

D’incenso santo purtarraje 1’addore.”

Ah, ah, ah e Donna e lu Bambino se salvajene,
Ah, ah, ah, ‘na mano piccerella ‘nce lassaje

Ah, ah, ah, pignuolo tu ca a Dio t’arapiste,

Ah, ah, ah ‘nce purtarraje la mano ‘e Gesu Cristo.

